
PERJALANAN PENGGUBALAN RUU STATISTIK
202X JABATAN PERANGKAAN MALAYSIA

Memperkukuh Tadbir Urus Statistik Negara Melalui Pindaan
Akta Perangkaan

NEWSLETTER

Tahun 2025 menandakan tempoh penting dalam usaha penggubalan Rang Undang-
Undang (RUU) Statistik baharu untuk menyokong ekosistem data yang moden, selamat
dan responsif kepada keperluan dasar nasional. Pindaan Akta Perangkaan 1965 (Disemak
1989) melalui penyediaan RUU Statistik 202X memberi tumpuan kepada:

e Menyelaras nama Jabatan Perangkaan kepada Jabatan Statistik Malaysia;

e lLantikan Ketua Perangkawan Malaysia oleh Yang di-Pertuan Agong dari kalangan
pegawai yang sedang berkhidmat dalam perkhidmatan awam persekutuan
berdasarkan kriteria dan syarat lantikan seperti berikut;

e Melaksanakan perancangan dan koordinasi aktiviti statistik bagi Sistem Statistik

Negara,

Mewujud dan menyelenggara pusat repositori data dan statistik;

Perwakilan kuasa oleh Ketua Perangkawan Malaysia;

Penubuhan Majlis Statistik dan Data Negara (MSDN);

Mewujudkan peruntukan berkaitan penguatkuasaan statistik;

Mewujudkan peruntukan berkaitan perlindungan kepada Ketua Perangkawan dan

Pegawai DOSM; dan

e Mewujudkan peruntukan berkaitan tanggungan kepada pertubuhan perbadanan dan
individu.

DOSM sangat komited dalam memastikan pindaan Akta Perangkaan 1965 (Disemak 1989)
digubal secara inklusif melalui beberapa siri bengkel dan sesi libat urus yang diadakan
bersama pihak berkepentingan sepanjang tahun 2025.

!

1@‘ Mesyuarat Jemaah Menteri pada 9 September 2020 telah bersetuju dengan
cadangan menggubal Rang Undang-Undang Statistik 202X bagi menggantikan Akta
Perangkaan 1965 [Akta 415] sebagai langkah memperkasakan fungsi dan peranan
DOSM sebagai pengeluar utama statistik rasmi negara.

Bengkel Pemurniaan RUU Statistik 202X bersama Penasihat

Undang-Undang, Kementerian Ekonomi

e 1015 e

APR .
28-30 Q Crystal Crown Hotel, Petaling Jaya

Bengkel Pemurniaan RUU Statistik 202X telah diadakan pada 28 hingga 30 April 2025 di
Crystal Crown Hotel, Petaling Jaya melibatkan seramai 17 orang peserta merangkumi
Pengurusan Tertinggi DOSM, Penasihat Undang-Undang, Bahagian Perancangan Strategik
dan Bahagian Ekonomi Makro Kementerian Ekonomi; Jawatankuasa Kecil (JKK) Kajian
Semula Akta Perangkaan 1965 (Disemak 1989) serta Change Management Office. Bengkel
ini dianjurkan sebagai platform utama untuk memperhalusi pelbagai aspek kritikal dalam
penyediaan RUU Statistik 202X, khususnya berkaitan pelaksanaan, pemantauan dan
penguatkuasaan.

Sepanjang bengkel, peserta telah meneliti secara terperinci ulasan yang diterima
daripada Kementerian dan agensi terhadap Memorandum Jemaah Menteri (MJM) Dasar
RUU Statistik 202X, di samping menyediakan justifikasi setiap peruntukan daripada sudut
perundangan. Perbincangan turut menumpukan kepada pemurnian draf RUU Statistik
202X dwibahasa versi Bahasa Melayu dan Bahasa Inggeris serta penyediaan draf MJM
RUU Statistik 202X.

Mesyuarat Kick-Off Memuktamadkan RUU Statistik 202X bersama Jabatan

Peguam Negara (AGC) dan Penasihat Undang-Undang, Kementerian Ekonomi

JuL
21-23 @ Sunway Putra Hotel, Kuala Lumpur

Mesyuarat Kick-Off Memuktamadkan RUU Statistik 202X telah diadakan pada 21 hingga
23 Julai 2025 di Sunway Putra Hotel, Kuala Lumpur dengan penglibatan seramai 27 orang
peserta. Peserta terdiri daripada Pengurusan Tertinggi DOSM, Jabatan Peguam Negara
(AGC), Penasihat Undang-Undang Kementerian Ekonomi, JKK Kajian Semula Akta
Perangkaan 1965 (Disemak 1989) serta Change Management Office. Bengkel ini
bertujuan bagi memuktamadkan draf RUU Statistik 202X secara menyeluruh,
memastikan ia selaras dengan keperluan semasa dan bersedia untuk proses
pembentangan kepada Jemaah Menteri sebelum dikemukakan ke Parlimen.

DOSM telah mendapatkan pandangan serta nasihat daripada pihak Bahagian Gubalan
dan Bahagian Pendakwaan di AGC dan PUU Kementerian Ekonomi berhubung
peruntukan yang melibatkan perundangan. Turut diberi perhatian ialah usaha dalam
mengenal pasti isu dan cabaran pelaksanaan setiap peruntukan bagi memastikan draf
akta yang dihasilkan bukan sahaja kukuh dari sudut perundangan, tetapi juga realistik
untuk dilaksanakan. Hasil perbincangan intensif ini telah memperkemas struktur dan
kandungan RUU Statistik 202X, seterusnya mengukuhkan asas bagi fasa sesi libat urus
bersama pihak berkepentingan dan proses pemuktamadan dasar.

Sesi Libat Urus Penggubalan RUU Statistik 202X

Sesi Libat Urus Penggubalan RUU Statistik 202X telah dilaksanakan dari September
hingga Oktober 2025 merentasi enam (6) zon iaitu Zon Timur, Zon Tengah, Sarawak, Zon
Utara, Zon Selatan dan Sabah. Seramai 484 orang peserta telah terlibat, terdiri daripada
wakil-wakil Kementerian dan agensi persekutuan, Setiausaha Kerajaan Negeri (SUK/ SKN),
Pihak Berkuasa Tempatan (PBT), Institusi Pengajian Tinggi Awam dan Swasta (IPTA/IPTS),
pemain industri, Penasihat Undang-Undang Kementerian Ekonomi, JKK Kajian Semula
Akta Perangkaan 1965 (Disemak 1989), Change Management Office serta Jabatan
Perangkaan Malaysia Negeri yang terlibat.

Sesi libat urus ini bertujuan memaklumkan penggubalan RUU Statistik 202X bagi
menggantikan Akta Perangkaan 1965 (Disemak 1989) [Akta 415], di samping menjelaskan
keperluan pindaan serta peruntukan utama yang dicadangkan. Selain itu, ia bertujuan
untuk mengumpulkan input penambahbaikan daripada pihak berkepentingan,
seterusnya memperkukuh kerangka peruntukan RUU Statistik 202X melalui kolaborasi
strategik merentas sektor dan wilayah.

Hasil sesi libat urus ini menunjukkan penglibatan aktif para peserta melalui sesi soal
jawab secara lisan dan bertulis, dengan maklum balas tertumpu kepada beberapa
perkara berhubung penyediaan data dalam bentuk machine-readable, perkongsian data
terbitan dan data terperinci, penggunaan analitik data raya dan Artificial Intelligence (Al),
perkongsian data pentadbiran antara agensi, aspek kerahsiaan data, rasional RUU
Statistik 202X serta isu berkaitan penguatkuasaan dan peranan agensi lain.

Para peserta turut menzahirkan penghargaan kepada DOSM atas inisiatif penyediaan
maklumat melalui dashboard yang disediakan oleh jabatan seperti OpenDOSM yang
sangat bermanfaat dan interaktif, serta berharap agar program kesedaran dan
pendldlkan masyarakat dapat terus diperluas bagi menggalakkan penggunaan optimum
data rasmi negara

Siri 1: Sesi Libat Urus Penggubalan RUU Statistik 202X

Peringkat Zon Timur

SEPT SOZ The Zenith Hotels & Resorts, Cameron Highlands, Pahang
17

Sesi libat urus peringkat Zon Timur telah disertai oleh wakil-wakil Kementerian dan
agensi Kerajaan, Setiausaha Kerajaan Negeri (SUK), Pihak Berkuasa Tempatan (PBT),
Institusi Pengajian Tinggi Awam dan Swasta (IPTA/IPTS), serta pemain industri dari negeri
Pahang, Terengganu dan Kelantan.

Antara wakil IPTA/IPTS yang hadir ialah Universiti Malaysia Pahang Al-Sultan Abdullah
(UMPSA), Universiti Malaysia Terengganu (UMT), UITM Cawangan Terengganu dan
Politeknik Sultan Mizan Zainal Abidin yang masing-masing memberikan input penting

bagi membangunkan penyelarasan dan pelaksanaan program di peringkat negeri masing-
masing.

Siri 2 : Sesi Libat Urus Penggubalan RUU Statistik 202X

Peringkat Zon Tengah
o 1015 o
Soz Seri Pacific Hotel, Kuala Lumpur s;ré

Sesi libat urus peringkat Zon Tengah telah disertai oleh wakil-wakil Kementerian dan
agensi Kerajaan, Setiausaha Kerajaan Negeri (SUK), Pihak Berkuasa Tempatan (PBT),
Institusi Pengajian Tinggi Awam dan Swasta (IPTA/IPTS), serta pemain industri dari
Wilayah Persekutuan dan Negeri Selangor.

Setiausaha Kerajaan Negeri Selangor, YB Dato' Dr. Ahmad Fadzli bin Ahmad Tajuddin

turut hadir bagi memberikan sokongan serta pandangan strategik berhubung
penggubalan RUU Statistik 202X.

Siri 3 : Sesi Libat Urus Penggubalan RUU Statistik 202X di Sarawak

v *

105
oKT @ RAIA Hotel & Convention Centre, Kuching, Sarawak
9

Sesi libat urus di Sarawak telah disertai oleh wakil-wakil Kementerian dan agensi
Kerajaan, Setiausaha Persekutuan (SUP), Setiausaha Kerajaan Negeri (SUK), Pihak
Berkuasa Tempatan (PBT), Institusi Pengajian Tinggi Awam dan Swasta (IPTA/IPTS), serta
pemain industri di negeri Sarawak.

Timbalan Setiausaha Persekutuan Sarawak dari Pejabat Setiausaha Persekutuan
Sarawak, Tuan Haji Mohamad Anuardi bin Hajani turut hadir bagi memberikan sokongan
serta pandangan strategik berhubung penggubalan RUU Statistik 202X.

Siri 4 : Sesi Libat Urus Penggubalan RUU Statistik 202X

Peringkat Zon Utara

SOZ Kinta Riverfront, Ipoh, Perak 012

Sesi libat urus peringkat Zon Utara telah disertai oleh wakil-wakil Kementerian dan agensi
Kerajaan, Setiausaha Kerajaan Negeri (SUK), Pihak Berkuasa Tempatan (PBT), Institusi
Pengajian Tinggi Awam dan Swasta (IPTA/IPTS), serta pemain industri dari negeri Perak,
Kedah, Pulau Pinang dan Perlis.

Timbalan Setiausaha Kerajaan (Pembangunan) dari Unit Perancang Ekonomi Negeri
Perak, YBrs. Puan Halizah binti Sipun dan Ketua Penolong Setiausaha dari Kerajaan
Negeri Pulau Pinang, Puan Noraini binti Haron turut hadir bagi memberikan sokongan
serta pandangan strategik berhubung penggubalan RUU Statistik 202X.

Siri 5 : Sesi Libat Urus Penggubalan RUU Statistik 202X
Peringkat Zon Selatan

oKT Q Arena Premier Hotel, Seremban, Negeri Sembilan
23

Sesi libat urus peringkat Zon Selatan telah disertai oleh wakil-wakil Kementerian dan
agensi Kerajaan, Setiausaha Persekutuan (SUP), Setiausaha Kerajaan Negeri (SUK), Pihak
Berkuasa Tempatan (PBT), Institusi Pengajian Tinggi Awam dan Swasta (IPTA/IPTS), serta
pemain industri dari negeri Negeri Sembilan, Johor dan Melaka.

Timbalan Setiausaha Kerajaan (Pembangunan) dari Pejabat Setiausaha Kerajaan Negeri
Sembilan, YBrs. Dr. Arwan bin Sabri turut hadir bagi memberikan sokongan serta
pandangan memberikan berhubung penggubalan RUU Statistik 202X.

Siri 6 : Sesi Libat Urus Penggubalan RUU Statistik 202X di Sabah

Q Hilton Hotel, Kota Kinabalu, Sabah 3.(6

Sesi libat urus di Sabah telah disertai oleh wakil-wakil Kementerian dan agensi Kerajaan,
Setiausaha Kerajaan Negeri (SKN), Pihak Berkuasa Tempatan (PBT), Institusi Pengajian
Tinggi Awam dan Swasta (IPTA/IPTS), serta pemain industri di negeri Sabah.

Timbalan Setiausaha Kerajaan dari Pejabat Setiausaha Kerajaan Negeri Sabah, YBhg.
Datuk Dr Ahemad bin Sade dan Setiausaha Persekutuan Sabah dari Pejabat Setiausaha
Persekutuan Sabah, YBhg. Datuk Mohd Razali bin Wahab turut hadir bagi memberikan
sokongan serta pandangan memberikan berhubung penggubalan RUU Statistik 202X.

Mesyuarat bersama Malaysia Productivity Corporation (MPC)

NOV Bilik Perbincangan CMO, Aras 10, Blok C7, Jabatan
14 Perangkaan Malaysia

Mesyuarat bersama Malaysia Productivity Corporation (MPC) telah diadakan pada

14 November 2025 bertempat di Bilik Perbincangan Change Management Office (CMO),
Aras 10, Blok C7, Jabatan Perangkaan Malaysia. Mesyuarat ini melibatkan seramai 12
orang peserta yang terdiri daripada JKK Kajian Semula Akta Perangkaan 1965 (Disemak
1989), Change Management Office serta empat (4) orang wakil daripada MPC. Mesyuarat
ini diadakan bertujuan bagi mendapatkan khidmat nasihat berhubung proses
permohonan Regulatory Impact Assessment (RIA) bagi RUU Statistik 202X serta
dokumen peraturan subsidiari di bawah RUU Statistik 202X.

Mesyuarat telah memberi tumpuan kepada keperluan teknikal dan proses kerja yang
perlu dipenuhi untuk memastikan permohonan RIA tersebut disediakan dengan teratur,
komprehensif dan selaras dengan keperluan Amalan Baik Peraturan (GRP) di Malaysia.
Mesyuarat ini juga membantu memperkukuh pemahaman mengenai pendekatan
penilaian impak peraturan yang berkesan, sebagai persediaan penting sebelum RUU
Statistik 202X dikemukakan bagi kelulusan di peringkat Parlimen.

Hala Tuju Penggubalan RUU Statistik 202X

Pada tahun 2026, usaha penambahbaikan Rang Undang-Undang Statistik 202X memberi
tumpuan kepada pemuktamadan dokumen RIA melalui bengkel yang akan diadakan
bersama pihak MPC, di samping penyediaan serta semakan berterusan dokumen
peraturan subsidiari di bawah RUU Statistik 202X. Proses kelulusan RUU Statistik 202X
turut diperkukuh melalui penyediaan Memorandum Jemaah Menteri (MJM) sebagai
persediaan pembentangan RUU Statistik 202X kepada Jawatankuasa Pilihan Khas
Parlimen (JKPK), backbenchers dan seterusnya Parlimen untuk kelulusan.

RUU Statistik 202X ini perlu dimuktamadkan dan diluluskan oleh Menteri sebelum
pewartaan rasmi sebagai Akta Statistik 202X. Pewartaan ini akan menjadi titik
bermulanya fasa pelaksanaan akta baharu, diikuti pelaksanaan beberapa siri Road Show
bagi memberi penerangan menyeluruh kepada agensi kerajaan, pemegang taruh dan
orang awam mengenai fungsi, tatacara serta implikasi pelaksanaan Akta Statistik 202X.

Akta Statistik 202X dijangka akan memperkukuh kedudukan DOSM sebagai pengeluar
statistik rasmi yang mampan, berintegriti dan selaras dengan amalan antarabangsa. Siri
aktiviti sepanjang 2025 membuktikan komitmen DOSM terhadap proses penyediaan
dasar yang kolaboratif dan berasaskan bukti.

Disediakan oleh:
Change Management Office

